
Inatsisartut Suleriaasianni 8 37 naapertorlugu Naalakkersuisunut imaattunik

apeqqutegar-punga.
Apeqgqutit:

1)

AG-mi allaatigisami allassimavoq TGS-ip ginnuteqgaatini kingusissukkut
nassiussimagaa “taamaasineranilu Namminersorlutik Oqgartussat Killis-
sarititaasa ilaat” qaangersimagaa. Killissarititag suna pineqarpa aam-
malu sooq ginnutegaat Namminersorlutik Ogartussanit suliarineqarpa,
naak siusinnerusukkut 8 37 naapertorlugu apeqqutegarninni tusagas-
siutinut tapersiissummut atatillugu uannut akissummi (nr. 154 aamma
162) Naalakkersuisut oqaaseqgartut piffissatigut killigititaasut malinne-
gartarnissaat assut pingaartinneqgartoq? Matumani ginnuteqgaat piffissa-
mik Killigititaasumik sutigut gaangiisimanersoq Naalakkersuisut paasis-
sutisseeqqunegarput.

2)

AG-mi allaatigisaq naapertorlugu tusarniaasitsinermi killigititaq tassaa-
voq 18. august, akuersissullu 26. august tunniunneqgarpoq. Ullut taakkua
akunneranni sapaatip akunneranik piffissagarlutik TGS-kkut ganoq
ingerlasogarsimaneranut isorinegarnermut akissummik nassuiaasiogqu-
negarput. Nassuiaammi pinegartut gassit TGS-imit akegquneqgarpat?
Apeqqutit ullog suna TGS-imut nassiunnegarpat, nassuiaasiarlu ulloq su-
na Namminersorlutik Ogartussanit tigunegarpa?

3)

Qanga Namminersorlutik Ogartussat TGS-imiit 400 meterisut akunnilin-
nik sajuppillatsitsiniarluni titarnileerusunnernik tigusaqaqqgaarpat? AG
naapertorlugu Namminersorlutik Ogartussat ginnuteqgaat 29. augustimi
tiguaat. 29. august tikitsinnagu tassunga tunngasumik saaffiginnitto-
garpa? Aammalu 26. august, tassa akuersissutip siulliup tunniunneqgar-
fia, nallertinnagu tamanna pillugu saaffiginittogarpa?

3a)

Paasissutissat tigussaasut suut tunngavigalugit umiarsuup misissuisup
sajuppillatsitsilluni misissuinini akuersissummik peqgqgaartinnani aallar-
tissimanngikkai Naalakkersuisut uppernarsarsinnaavaat?



4)

TGS-ip akuersissumminik annertusaanissamut ginnutegaataa ullut sisa-
mat atorlugit Namminersorlutik Ogartussanit suliarineqarpoq. Taakku-
nannga ullut marluk sapaatip akunnerata naaneraniipput. Ullut taakkua
sisamat atorlugit Aatsitassanut Aqutsisoqarfimmiit Avatangiisinut Aqut-
sisogarfik aamma DCE attavigineqarput. DCE-p imaluunniit Avatangiisi-
nut Aqutsisoqgarfiup akuersissutip annertusinissaanut tunngatillugu
TNG-mut akerliliissuteqgannginnerat ilumoorpa? Ullut taakkua sisamat
ingerlaneranni nutaamik tusarniaasitsinissaq eqqarsaatinut ilaasima-
nerpa?

5)

Aatsitassanut Aqutsisoqgarfiup Aatsitassanut imaluunniit Avatangiisinut
Naalakkersuisut akuutinnagit allaffissornerinnakkut akuersissutip an-
nertusineqarnissaa isumagisimagunarpaa. AG-mi allaatigisaq naaper-
torlugu Namminersorlutik Ogartussanit ogaatiginegarpoq annertusaaneq
teknikkikkut aaqgiinerinnaasoq avatangiisinut sunniuteqangitsoq. TGS-p
akuersissutaani siullermi titarnerit 3 km-rinik akuttussuseqgartussaap-
put, akuersissummi nutaami 400 meterinik akuttussuseqgarsinnaatitaa-
lersut.

Akuttussutsit annikinnerpaaffissaannut ilisimatusaatit ganoq inassute-
garpat, aammalu arfeqgarfiit illersugaaffigineraat imaluunniit taakkua
avataaniinnersoq apeqqutaatillugu akuttussutsit inissinnegartarpat?
Avatangiisinut biologiskimillu illersorneqarsinnaasut eqgarsaatigalugit
Naalakkersuisut isumaat naapertorlugit akulikinnerpaaffissaq suua?

Sajuppillatsitsilluni misissuinernut atatillugu akuersissutitogganiit an-
nertusaanissani allannguutinut tunngatillugu tusarniaasitsisogaqqgitta-
riagalinnginnerni allannguutissat ganoq annertutigisinnaanerannik Naa-
lakkersuisut ganoq isumaqgarpat?

5a)

AG-mi allaaserisamittaaq ogaatigineqarpoq, sajuppillatsitsinerit 400 me-
terisut akuttussuseqarnissaannik aalajangiineq allaffissornikkut pisima-

sog. Qanoq annertutigisunik — ganorlu — sajuppillatsitsilluni misissuiner-
ni akuersissutit allannguuteqarnissaannut allaffissorneq Naalakkersuisu-
niit pisinnaatinneqarpa??

6)

Illumoorpa TGS-ip sajuppillatsitsilluni misissuinernut akuersissutaa arfe-
rit illersornegarnissaanni zonep ilaaniittoq? Aappiuppat: Zonet illersor-
negarfiusut iluini titarnerit 10 kilometerisut akunneqgarnissaannik inas-
suteqarneq eqqgarsaatigalugu tamanna ganoq ililluni illersorneqarsin-
naava, massa akuersissummi pinegartumi 400 meterinik akuttussusilii-
nissaq pisinnaatinnegartoq?

(Inatsisartuni ilaasortaq, Naaja H. Nathanielsen)



Tunngavilersuut

Greenpeacep norskit ingerlatseqatigiiffiat, TGS, politiinut tunniussimavaa, tassani
ingerlatseqatigiiffik akuersissutitaganngitsumik sajuppillatsitsilluni misissuisima-
nernik pasisaalluni. Peqatigitillugu, Aatsitassanut Aqutsisoqarfiup akuersissuteqa-
reernikkut tusarniaasitseqqginnani akuersissut annertusisimammat tamanna
Greenpeacep isornartorsiorsimavaa. Aatsitassanut Naalakkersuisup suut tamar-
mik pissusissamissut ingerlasimanerarlugit AG-mi ogaatigivaa.

Pisup soqutiginaatigivaa aagqissuussisimanerup ilumut atuuffissamisut atuun-
neranik naliliisinnaagatta, taamatullu pitsanngorsaanissanik pissutissagarnersu-
gut paasisinnaagatsigu.

Politiit sulinerannut akuliunnissara siunertarinngilara, taamaallaalli Namminer-
sorlutik Ogartussani suliat ingerlaarnerannut tunngatillugu.

Ullut qulit gaangiutinnginnerini apeqqutima tamarmiusut akinegarnissaannik
kissaateqarpunga.



